
Sveda Kroniko
La stato de Svedujo ĉe la eniro de jaro 1923 estas 

konsiderinde pli bona ol antaŭ unu jaro. Multaj signoj 
montras, ke la ekonomia deprimiteco estas cedanta. Dum 
la pasinta jaro la preznivelo en tre alta grado plifirmiĝis, la 
senlaboreco konsiderinde mal-
pligrandiĝis kaj la ciferoj de 
produktado estis altiĝantaj. Tio 
koncernas speciale certajn eks- 
poftindustriojn. La evoluo 
okazadis, mallonge dirite, pli 
bone ol atendite, kaj tial la 
parlamento, kolektiginta antaŭ 
kelkaj tagoj, povis iri plena 
da konfido al sia laboro. Kom- 
preneble la ŝtatfinancaj mal- 
facilaĵoj ankoraŭ ne estas tute 
venkitaj, sed la registaro per 
severa ŝparemo kaj decidema 
energio sukcesis ankaŭ tiun ĉi 
fojon starigi budĝeton, en kiu 
la elspezojn kovras la enspezoj. 
ĵurnaloj de ĉiuj politikaj koloroj 
unuanime deklaris, ke la bud- 
ĝeto estas forta kaj gratulas 
la financministron pro lia farit- 
aĵo, kiun cetere li sukcesis 
pretigi ne postulinte novajn 
impostojn.

La fina sumo de la bud- 
ĝeto estas 737,6 milionoj da 
kronoj, dum la koresponda sumo 
por 1922 estis 930,6. La mal- 
pliigo de 200 milionoj da kroncj 
estas farebla nur dank’ al ku- 
raĝa ŝparemo en ĉiuj fakoj, al 
kiu rezultato ankaŭ iom kun- 
helpis ia plialtiĝo de la mon- 
valoro. E1 la subvencio de 85 milionoj da kronoj voĉdon- 
itaj por 1922 al mildigo de la senlaboreco konsiderindaj 
ŝparoj estas faritaj, pro kio la registaro konsideris necese por 
tiu celo postuli nur 5 milionojn da kronoj. Per malpliigo de 
la kriztempaj salajraj aldonoj de la ŝtatoficistoj kaj plisimpl-

SINJORO HJALMAR BRANTING, 
sveda ĉefministro.

igo de la ŝtata administrado estas ŝparotaj 79,4 milionoj da 
kronoj kaj pluaj ŝparoj tiamaniere estas atendataj.

Iajn pli gravajn diferencojn de opinioj oni ne supozas 
dum la ĵus komencita parlamentperiodo, kaj la gazetaro 

preskaŭ tute samopinias pri tio, 
ke la ekzistado de la social- 
demokrata registaro ne estas 
minacata. La demando, pri kiu 
oni atendas la plej akran ba- 
talon, estas la de la registaro 
proponita plidaŭrigo de la pro- 
vizora leĝo pri 8-hora labortago, 
sed laŭŝajne la rezultato jam 
de antaŭe estas certa, ĉar la 
registaro kun liberalpartia sub- 
teno posedas plimulton en par- 
lamento por sia propono.

En sia trona parolado je 
la malfermo de la parlamento, 
la reĝo esprimis optimismon 
riiate al la Ligo de Nacioj kaj 
akcentis kiel promesplenan 
signon de la tempo, ke la Ligo 
laŭŝajne progresas tiel, ke ĝi 
sin okupos ankaŭ pri la post- 
militaj problemoj. Dum tiaj cir- 
konstancoj la elekto de Svedujo 
kiel membro de la liga konsil- 
antaro fariĝas des pli signifa 
kaj kunligota kun pli granda 
respondeco.

Ankaŭ la ĉefministro Branting 
ektuŝis tiujn problemojn je 
la fondiga kunveno de la 
grupo de socialdemokrataj par- 
lamentanoj. „Ni antaŭaj 
neŭtraluloj devas lerni kom 

preni“, li diris, „niajn devojn al la Eŭropo, kiu eliris Ia mond- 
brulon, kaj nepre devas kunhelpi al daŭra paco kaj inter- 
popola repaciĝo sur bazo de justeco. Ankaŭ se ni ne suk- 
cesos en niaj penoj tiurilataj-tamen estas nia devo fari tion, 
kion ni povas.“



Litova Kroniko
Litova monunuo.

Gis la 1 oktobro dc 1922 cn Litovio estis uzata germana 
monsistemo, t. e. germana marko, ĉar ĝis tiam Litovio ne estis I 
eldoninta sian monon. Pro ĉiama malplialtiĝo de germana 
marko la ekonomiaj aferoj de Litovio tre suferis. Fine post 
la fondo de speciala banko estis enkondukita litova valuto aŭ 
mono, kaj tiu monunuo estis nomita lito (litovlingve: litas), kiu 
dividiĝas je 100 centoj (cento litovlingve: cen/as). Lito estas 
bazita sur la oro. Rilate al Usona dolaro litova lito egalas al 
0,1 dolaro kaj havas 0,150 462 gramojn da pura oro. fllivorte 
10 litoj =  1 dolaro. Tia monsistemo estas tre oportuna en 
praktika vivo. Oni devas tie ĉi memori, ke unu triono dajli- 
tovoj loĝas en Usono kaj pro tio multaj loĝantoj de Litovio 
tre ofte ricevadas el Usono de siaj parencoj aŭ bonaj konat- 
uloj dolarojn.

Kiam estis enkondukita litova monunuo, tiam iuj skeptik- 
uloj antaŭanoncis malvaloriĝon de lito. Sed la vivo montris» 
ke tiuj skeptikuloj tre eraris. Kaj de sia unua ĝis la nuna 
tago litova monunuo lito staras sur la sama loko, nome — 
ĉiam 1 lito egalas al 0,1 dolaro.

La lan de oktobro por unu lito oni pagis 150 germanajn 
markojn, la 2an de oktobro jam oni pagis 175 markojn, poste 
200, 220, 250, 300 markojn, kaj fine en decembra monato oni 
jam pagis por unu lito 800—900 kaj 1000 germanajn markojn.

En la fino de decembro 1922 estis je la spezo 30.377.04 lt. 
26 centoj. Tiam aktivo havis jenan bildon:

Metalo: • Lit. Lit.
a) oro . . 15.190.352,10
b) arĝento 2.570,50 15.192.892,60

Dolaroj, funtoj kaj alia firma valuto 17.952.653,51 
Diskonto kaj pruntdonaĵoj . . . .  8.568.017,91
Aliaj a k t iv o j ........................... ■ . 3.199.739,10

Entute Lt. 44.913.003,12

Oni devas tie ĉi rimarki, ke bazo de oro kaj arĝento laŭ- 
grade kreskas kaj fortiĝas; ankaŭ firma eksterlanda valuto pli- 
multiĝas. Laŭ kresko de aktivo estas pligrandigita la kvanto 
da banknotoj, t. e. litoj.

Post la enkonduko de litovaj litoj la ekonomia vivo en 
Litovio plivigliĝis, laboristoj kaj diversaj oficistoj sentasjjsin 
en pli bona stato, ĉar la vivkondiĉoj fariĝis pli facilaj kaj pli 
agrablaj. Nur malfeliĉo trafis tiujn homojn, kiuj estis ŝparintaj 
kaj tenintaj ĉe si ĝis nun germanan monon. Ekzemple, kiu 
estis ŝparinta kaj ne ŝanĝinta ĝis nun 1.000.000 germanajn 
markojn, tiu sumo nuntempe egalas al kvarmonata salajro de 
ordinara laboristo.

* **

Novelektita Litova parlamento.
La 10—13 de oktobro 1922 oni elektis novan Litovan I 

Sejmon (parlamenton), kiu konsistas el 78deputitoj: 73 litovoj, 
3 hebreoj, 2 poloj. Laŭ partiaj frakcioj ili dividiĝas tiamaniere: 
ia bloko de kristanaj demokratoj havas 38 deputitojn, la bloko 
de popolistoj-socialistoj-demokratoj 20 deputitojn, socialdemo- 
kratoj 10 dcputitojn, komunistoj 5 deputitojn, hebreoj 3 deputitojn, 
poloj 2 deputitojn. Sejmo estas elektita por 3 jaroj.

Komcrco kun eksterlando.
Kiam en pasinta jaro 1922 la lan de oktobro estis enkon- 

dukita en Litovio propra valuto, tiam en multaj komercaj rondoj 
naskiĝis dubo pri ia aktiveco de komerca balanco, ĉar pro pli- 
valoriĝo de la valuto oni atendis la kariĝon de multaj litovaj 
produktoj kaj pro tio — la plimalgrandiĝon de la eksporto. 
Kaj efektive, dum la unuaj semajnoj post la enkonduko jde 
litova valuto tiu ĉi atendita fenomeno estis vidata, sed post 
kelka tempo ĉio ŝanĝiĝis, kaj la eksporto superis la importon. 
Dum novembro la eksporto laŭ sia valoro estis egala al 
6.850.000 litoj (au 685.000 dolaroj) kaj importo 6.473.395 litoj 
(aŭ 647.339,5 dolaroj). Ankaŭ en decembra monato la eksporto 
estis pli granda ol la importo. ĉio ĉi atestas, ke Litovia ekster- 
landa komerca balanco estas la aktiva. Kune kun litova valuto 
iras ankaŭ usonaj dolaroj kaj rusaj oraj rubloj, ĉar ĝis nun 
ankoraŭ ne ĉiuj homoj havas sufiĉe da iitoj por diversaj ccloj. 
Por unu rusa ora rublo oni pagas 5 litojn; por unu usona do- 
laro 10 litojn.J

* **

Loĝantaro de Litovio.
La plimulton de la loĝantaro konsistigas litovoj, kies lingvo 

tre diferenciĝas de aliaj eŭropaj lingvoj. Litova lingvo estas plej 
proksima al plej malnovaj hindoeŭropaj pralingvoj. La kon- 
sisto de Litovia loĝantaro ĝis la XIIIa jarcento estis la unu- 
nacia, t. e. loĝis nur litovoj. Sed post XIIIa jarcento, 'kiam 
komenciĝis novaj militoj, en Litovion penetris alinaciaj elementoj, 
tial etnografia konsisto de loĝantaro iomete ŝanĝiĝis. Kaj nun- 

1 tempe krom litovoj mem en Litovio loĝas hebreoj, poloj, blanko- 
rusoj, germanoj, rusoj, latvoj, ciganoj k. a.

En nuntempa Litovio (sen Vilna kaj Klaipeda aŭ Memela 
regionoj), havanta la areon de 50.000 kv. kilometroj, laŭ prok-' 
simuma kalkulo loĝas:

Litovoj . . . . . 1.788.750 aŭ 79,5 proc
Hebreoj . . . . 247.500 11 „
Poloj....................... 79.500 » 2,2
Litovoj poligitaj 75.000 2 „
Blankorusoj . . . 27.000 1,2
Germanoj . . . . 33.750 L5 „
R u s o j .................. 22.500 1 »
Aliaj (latvoj, tataroj,

ciganoj k. a.) 36.000 » 1,6
entute 2.250.000 loĝantoj.

En Klaipeda regiono (germane: Memelgebiet), havanta 
2.500 kv. klm., loĝas 95.000 litovoj kaj 45.000 germanoj; ger- 
manoj loĝas precipe en urboj kaj litovoj precipe en vilaĝoj de 
Klaipeda regiono.

Dum la somero de nuna jaro oni intencas fari la novan 
kalkulon de loĝantoj en Litovio.

* **

Decido pri Memel.
La konsilantaro de 1’ Ambasadoroj, kunveninta en Parizo 

decidis ke Memel kun ĝia haveno estu de nun parto de la 
teritorio de Litova Respubliko. Estonta negocado fiksos la 
kondiĉojn de internacia trafiko per tiu haveno.



Cehoslovaka Kroniko.
La plej grava okazintaĵo en la komenco de tiu ĉi jaro 1923 j 

‘estas administra relormo, kiu signas realan ŝtupon al ankoraŭ ] 
pli plena demokratigo de la Ĉeĥoslovaka Respubliko. Tiu re- 
iormo konsistas je administra malcentrigo en Slovakio, kie la | 
antaŭaj „komitaty“ (distriktoj) estas anstataŭitaj per „zupa“ 
(kantonoj) kun tre vasta aŭtonomio lerneja, higiena kaj eĉ 
iinanca. Pri tio skribis la Journal de Ddbats en Parizo: „Tiu 
reĝimo estos aplikata al la tuta respubliko kaj ĝiaj sekvoj en 
Slovakio estos tre interesaj kaj studindaj."

La ekonomia krizo, kiu nun suf erigas la tutan mondon, ankaŭ trafis 
Ĉeĥoslovakion. Tamen, la lastaj informoj sciigas, ke metalindustrio 
re\ igligas iom post iom sian agadon, kaj la altfornoj deKladno,esting- 
itaj depostl921,refunkciosdenove.Tiomontrasnenurĝeneralanpli- 
bonigon de la ekonomia situacio en la lando, sed ĝi ankaŭ esperigas 
kontentigan disvolvigon delaŝtala industrioĉeĥoslovakajdum 1923.

La komerca bilanco, ĵus publikigita por la unua duonjaro 
de 1922 montras suman eksportadon da 10,513,888,823 ĉeĥo- 
slovakaj kronoj kaj suman importadon de 7,407,010,280 kr. Tiu

P R A H A

Ĝenerala malaprobo salutis la senpripensan atencon, kiu 
nun mortigis la financan ministron de la Ĉeĥoslovaka Res- 
publiko. Efektive S-ro Raŝin estas la ĉefa laborinto por la 
financa progreso de sia lando. Ke la Ĉeĥoslovaka Respubliko 
hodiaŭ definitive evitis la malĝojigan sorton pezantan sur ĝiaj 
aŭstria, hungara, pola kaj germana najbaroj, ke la ĉeĥoslovaka 
krono altiĝis iom post iom al tre Ŝatinda nivelo, tion ĝi dankas 
al la laboro de financa ministro, kiu ne timis atakojn kaj mal- 
popularecon ppr plenumi sian planon ĝis la fino. Lia devizo 
povas resumiĝi per du vortoj: „laborado kaj Ŝparado.“

Senmanke la rezultatoj nun montriĝas. La buĝeto de la 
Ĉeĥoslovaka Respubliko por 1923 antaŭvidas 19.350.000.000 kr. 
por elspezoj kaj 18.810.000.000 kr. por enspezoj, do deficiton 
ne superan al 500.000.000 da kr. En la nuna financa kondiĉaro, 
tia deficito ŝajnas malgranda. Eĉ Svislando, kiu havis nek 
militon, nek monkurzan fafon, antaŭvidas en sia buĝeto por 
1923 deficiton da 80jmifionoj da frankoj, kio egalas 400 milionojn 
da ĉeĥoslovakaj kronoj.

superanta eksporta sumo da 3 miliardoj montras ke Ĉeĥoslovakio 
konservis kaj progresigis sian produktan agadon malgraŭ la krizo.

* **
La komerca politiko ĉeĥoslovaka bazas kaj sendube daŭre 

bazos sur la klaŭzo de la „plej favorata nacio.“ Gi konsentis 
tiun klaŭzon al tiuj landoj, kun kiuj ĝi subskribis komercan 
traktaton. La saman klaŭzon reciproke konsentis al ĝi ĉiuj kun- 
traktintaj landoj, escepte Francio kaj Hispanio. La jaro 1923 an- 
koraŭ certe kreskigos la komercajn rilatojn de Ĉeĥoslovakio dank’ 
al preparo de novaj aranĝoj interalie kun Francio kaj Svislando.

* **
La eksterlanda politiko de la Ĉeĥoslovaka Respubliko estas 

gvidata, daŭre jam de la komenco, de la lerta ministro D-ro 
Eduard Beneŝ. Li konservas jam de pli ol kvar jaroj la saman 
kondutan celon: firmigo de la paco, aplikon de la packontraktoj 
kaj moralan subtcnon al la Ligo de Nacioj kaj al ĝia laboro. 
La Ĉeĥoslovaka Respubliko sin detcnis de partopreno en 
la konflikto pri Ruhra valo inter Germanoj kaj Francoj.

La Foiro
10an — 25an de majo 1923.

Depost 1917, la Foiro de Paris pli kaj pli ampleksiĝas kun 
mirinda reguleco.

Efektive, dum ĝin aliĝis je la komenco 1550 firmoj, ĝi 
nombris en 1919 2500 aliĝintojn.

en 1920 3000
en 1921 3800
en 1922 4500

Laŭ fa nombro da lokmendoj kiujn jam ricevis ĝia Komi- 
tato estas certe ke la Foiro de Paris, en 1923, kunigos pli ol 5000 
aliĝantojn.

Krom la ĉefaj sekcioj pri meĥaniko, elektro, terkulturaj 
maŝinoj, jam tiel sukcesplenaj en 1922, novaj grupoj elmontriĝos 
kiel nedubebla progreso kompare kun la eslintaj Foiroj.

Unue la Sekcio pri Nutraĵoj entenos ekspozicion pri ĉiuj 
francaj ĉefvinoj;

dc Paris.
due la Sekcio pri Meblaro alkondukos pli ol 150 fabrikistojn; 
trie la Sekcio pri Muzikarto kunigos ĉiujn muzikilfabrik-

istojn kaj muzikeldonistojn;
kvare ĉe la Sekcioj pri Ia Moderna Oficejo multaj estos 

la ekspoziciantoj;
fine estos Sekcioj por la Luksindustrioj: juveloj, oraĵoj, 

bronzoj, dekoracartoj, modoj, vestaĵoj, ktp.
Entute, en 1923, multe pli vasta ol en 1922 estos la Foirejo.
Tiel, jaro post jaro, la franca manifestacio de la nacia 

ekonomio progresadas; tial grava gazeto, post la Foiro de 1922, 
skribis: „La Foiro de Paris inde kaj digne konkurencas la inter- 
naciajn foirojn de monda famo.

Kvankam kontraŭdirita, serioza vizitanto kaj observanto 
konstatas la veron de tiu diraĵo.



Jugoslava Kroniko.
(Rcĝolando de Serboj, Kroatoj, Slovenoj.)

La N ova Orientado en  la Eksterlanda  
Komerco de la Reĝlando.

Unu el la ĉefaj kaŭzoj kiuj malhelpis la Reĝlandon de I 
S. K. S. plirapide plibonigi la ekonomian kaj iinancan staton 
estis la manko de samidea politiko. Kiam Ŝanĝis la registaro 
tuj nova sintenado estis akceptata en la diversaj ministrejoj. 
Ĉiu ministro okupiĝis pri sia oficiala politiko ne atentante la 
agadon de siaj kolegoj. Tiamaniere stariĝis notindaj kontraŭ- j 
ecoj kiuj serioze malhelpis la sukceson de la aferoj.

Feliĉe ni povas konstati ke la jaro 1923 markas la ko- 
mencon de pli racia kaj sana politiko korespondanta al la 
ĝeneralaj interesoj. La nuna unueco de la registaro permesas 
la realigon de sampela poiitiko, kaj de kunigo de klopodoj. 
Tiu situacio permesis al la registaro okupiĝi pri la ekstera 
komerco kaj doni al ĝi pli grandan disvastiĝon. Sed antaŭ tio 
politiko de limigo estis sekvata rilate la eksterlandaj interŝanĝoj 
tiel ke la importo kaj eksporto estis plimalgrandigitaj. La 
parta malpermeso de eksporto metis en malfacilan situacion la 1 
eks-financministron S-ron D-ron Kumanudi kiu poste estis 
devigata uzi politikon de artefarita ŝanĝo. Per duonrimedoj 
oni klopodis firmigi la valuton de la mono. Tio malhelpis ofi- 
cialan intermiksiĝon en la Borso sed kostis grandajn materiajn 
sinoierojn al la Ŝtato.

La nova Financministro S-ro D-ro Stojadinoviĉ alprenis i 
malan politikon. Li provas kuraci la malbonfarton de nia valuto 
per nova orientado en la ekstera komerco. Nuntempe oni 
energie procedas je la forigo de taksoj kaj malpermesoj de 
eksporto jugoslava. Tiel per kelkaj leĝoj oni ebligis la eks- 
porton de la diversaj naciaj produktaĵoj t. e.: faruno, porkoj, 
kverkaj trunkoj, maizo ktp. Tiuj aranĝoj havis plej favoran 
rezulton kaj forta movado en la komercaj aferoj sentiĝis lasta- 
tempe. Tio estas unu el la kaŭzoj kiuj klarigas la senteblan 
plifirmigon de la jugoslava valuto, malgraŭ la malaltiĝo en kiu 
ĝi troviĝis en la dua parto de januaro.

Rilate la importoj oni klopodas doni al ili plenan liberecon 
kaj malhelpi ilin kiel eble plej malmulte.

Tiu nova orientado en la ekstera komerco havos favoran 
rezulton por la sanigo de nia ekonomia stato jam konstatebla 
per la gradita plialtiĝo de la valuto.

La ferm inejo kaj fandejo en  V areŝ.
(Bosnio).

La ferminejo de Vareŝ liveris pli ol 20.000 tunojn de minaĵo,. 
tie fandita kaj eksportita poste al Ĉeĥoslovakio, Britlando' 
kaj Hungario. Oni eksportas sederiton refanditan kaj hematiton 
kun 59 ĝis 61 °/0 da fero.

Vareŝ posedas du fandiornojn en kiuj oni uzas lignokarbon 
kaj koakson; ili produktas krudferon por fandejoj kaj por la 
farado de Ŝtaloj Martin kaj Bessemer. La tuta jara produkto 
sumas 53.000 tunojn.

Krom tio ekzistas fandejo por diversaj feraĵoj kiu produktas 
jare 6.700 tunojn.

La iandejo troviĝas apud la minejo ekster la urbo Vareŝ;. 
fervojo de 760 mm larĝeco ligas tiun lokon kun la ĉefa vojo , 
de Bosanj. Sur tiu fervojo troviĝas la minejoj de Brfese kiu 
produktas bonegan brunkarbon.

*

La Ŝtata Ferm inejo en  Ljubljana.
Tiu ĉi minejo kapablas produkti ĉiutage 2000 tunojn da 

minaĵo enhavanta 49 ĝis 54% da fero, 2 ĝis 4% da mangano, 
0,002 ĝis 0,01 da sulfuro. La minejo liveris inter la 18an de 
aprilo kaj la 31an de decembro: 46.830 tunojn da minaĵo spite 
malfacilaĵoj por transporto.

La minejo estas instalita moderne, posedas tenejojn por 
konservi 2000 tunojn da minaĵo, du vaporkaldronegojn sistemo 
Stirling kun hejta surfaco de 152 kvadratmetroj kaj 13 atmoŝ- 
feraj premoj, elektran produktejon kun du akvaj turbinoj de 
500—600 m. q., 3.150 V., du premmaŝinojn de 20 kubikaj metroj 
po minuto kaj 10 kilometrojn da tuboj kies larĝeco estas 
200 mm por la premita aero. La uzino estas instalita por pro- 
dukti 25 litrojn da fluida aero po minuto kaj posedas 18,8 km. 
da industria fervojo, laboristan kaj oficistan domaron. La riĉeco 
de la grundo estas taksata je pli ol 22.000.000 vagonoj da

Finnlanda Kroniko.
Foiro.

Finnlanda Foiro, kiu en Helsingforso dum 1920 estis inter- 
nacia, ampleksis dum 1921 kaj 1922 nur enlandajn produktaĵojn. 
Depost 1923 ĝi denove estos internacia kaj okazos ĉiujare de 
la 1® ĝis 6® de julio. La ordinara tempo de anonciĝo finiĝos 
en januaro, sed la anonciĝoj estos ankoraŭ akceptataj ĝis la 
fino de aprilo, kiaokaze la lupagoj por la lokoj plikariĝos per 
20% po monato. La nuna programo de Finnlanda Foiro, 
mendebla per adreso: Foiroficejo, Helsingforso, estas prok- 
simume la sama al tiu de Foiro de Reichenberg. — La vojaĝo 
mezsomere al Finnlando de Stettin, Lŭbeck, Kopenhago aŭ de 
Stockholm per la famebonaj boatoj estis ĉiam rigardata kiel 
refreŝiga. La finnlanda industrio, en kiu precipe la lignaĵoj, 
papero kaj butero atingis bonfamon, meritas konatiĝon.

Ekonom io.
„La Ekonomiaj Fortoj en Finnlando“ - nomatan 32-paĝan 

broŝuron la Finnlanda Foiro /L S. eldonis esperante kaŭze de 
la Internacia Konferenco de Foiroj dum pasinta somero. La 
agrable ilustrita libreto estas verkita de magistro Leon Ek- 
strand kaj doktoro Martti Kovero. Gi enhavas facile koncept- 
eblajn informojn pri Finnlando kaj ĝia popolo, pri la agri- 
kulturo kun la laktomastrumado, pri la arbarekonomio, plej 
gravaj branĉoj de la industrio, komerco, komunikiloj, koopero, 
informojn pri la bankoj kaj tutekonomio de la ŝtato.

La verkon, kies eldona nombro estas 5,000 ekz. la ekster- 
landaj interesuloj ricevas senpage de la Oficejo de la Finnlanda 
Foiro en Helsingforso aŭ eksterlande de la oficialaj reprezent- 
antoj de Finnlando.

